
Проект збыльöдöм кузя ёртасьöм йылысь лöсялана артмöдчöм кырымалісны Коми ипотечнöй компания да Коми Республикаса экономика сöвмöдан министерство.
«Татшöм артмöдчöмыс – судзсяна оланін уджтас збыльмöдöмын нöшта öти воськов. Сійö сетас позянлун кырымавны бюджетникъяскöд ньöбан-вузасян медводдза сёрнитчöмъяссö öшым тöлысьын нин», – висьталіс Коми Республикаса экономика сöвмöдан министр Андрей Шеремет.
Тайö артмöдчöмыс колö сы могысь, медым уджтасын участвуйтысьяслы сетны олан жыръяссö ньöбан-вузалан сёрнитчöмъяс серти кокньöд условиеяс вылын 20 во вылö мынтысьöмсö нюжöдöмöн.
 Артмöдчöм серти Коми Республикаса экономика сöвмöдан министерство нуöдö татшöм удж: видзöдö, кодъясöс колö лыддьыны уджтасса участникъясöн да лöсьöдö ньöбан-вузалан сёрнитчöмъяс кырымавны правоа йöзлысь списокъяс, а сідзжö нуöдö операторöн лöсьöдöм патераяс серти реестр.
Уджтасувса оператор олан жыръяссö корсьö, ньöбö сэтшöм донъяс серти, кутшöмъяс лöсялöны уджтасувлöн да шуöмлöн корöмъяслы; государство боксянь пасйö ньöбöм олан жыръяс вылö Уджтасувса операторлысь эмбур правосö; уджтасувса участникъяскöд кырымалö мынтысьöмсö нюжöдöмöн ньöбан-вузалан сёрнитчöмъяс; видзöдö, кыдзи уджтасувса участникъяс кутчысьöны ньöбан-вузалан сёрнитчöмъяслöн условиеясö да сетö индöм юöрсö Экономика сöвмöдан министерствоö, а сідзжö Россия Федерацияса законодательствоöн урчитöм пöрадок серти сетö уджтасувса участникъяслы олан жыръяс вылö правояссö.

*** «Коми ипотечнöй компания» ВАК котыртöма 2004 воын Коми Республикаын ипотечнöй кредитование система сöвмöдöм могысь. Тайö жö вонас вöлі сетöма медводдза кредит «Ипотека серти оланін стрöитан агентство» ВАК-лöн стандартъяс серти.
«Коми ипотечнöй компания» ВАК-лöн медшöр акционернас лоö Коми Республикаса Веськöдлан котыр. 
